
Annotatsiya. Prokatlash uchun foydalaniladigan jo‘valarni chidamliligi metallurgik, konstruktiv, 

texnologik, ekspluatatsion kabi texnologik jarayonlari ishlab chiqildi. Tadqiqotda prokatlash jo‘valarning 

chidamliligi ularning xizmat muddati, ishlash samaradorligi va texnologik barqarorligi, iqtisodiy samaradorlik, 

ekologik va mehnat xavfsizligi jihatlari kompleks tahlil qilindi. Taklif etilgan texnologik yechimlar mahsulot 

sifat ko‘rsatkichlarini yaxshilash, ishlab chiqarish unumdorligini oshirish va tannarxni kamaytirishga 

qaratilgan. 

Kalit so‘zlar: prokatlash jo‘valari, jo‘valarning chidamliligi, texnologik jarayon, modernizatsiya, 

energiya tejamkorlik, xavfsizlik. 

 

Kirish. Prokatlash uchun foydalaniladigan 

jo‘valarni chidamliligi metallurgik, konstruktiv, 

texnologik, ekspluatatsion kabi guruhlarga 

bo‘linishi mumkin bo‘lgan ko‘plab omillarga 

bog‘liq. 

Prokatlash stanlarida ishlatiladigan 

jo‘valarning chidamliligi ularning xizmat muddati, 

ishlash samaradorligi va texnologik barqarorligini 

belgilovchi eng muhim xususiyatlardan biridir [1]. 

Chidamlilik bir qator metallurgik, jarayon va ishlov 

berish omillariga bog‘liq bo‘lib, issiq prokatlash 

jarayonida jo‘valarning yeyilish, qattiqlik va termik 

barqarorlik xossalariga sezilarli ta’sir ko‘rsatadi. 

Po‘latning kimyoviy tarkibi. Jo‘valar uchun 

ishlatiladigan 17X2, X12MF, 65XNM kabi 

legirlangan po‘latlar tarkibida mavjud xrom, 

molibden, vanadiy va boshqa qotishmalar karbid 

fazalarini hosil qiluvchi asosiy elementlar 

hisoblanadi. Bu elementlar po‘latning qattiqligini 

oshiradi, yeyilishga qarshi chidamliligini 

kuchaytiradi va termal barqarorlik xossalarini 

yaxshilaydi. Masalan, xrom tarkibi yuqori bo‘lgan 

17X2 po‘latida yuzadagi martensit karbid fazalari 

zichroq bo‘lib, issiq prokatlash jarayonida yuzaning 

tez yeyilishiga qarshi samarali himoya hosil qiladi. 

Shu bilan birga, molibden va vanadiy qotishmalari 

po‘latning ichki qatlamini mustahkamlaydi, bu esa 

jo‘valarning xizmat muddatini sezilarli darajada 

uzaytiradi [1-4]. 

Tadqiqot usullari: 

•  Metallografik tahlil: Jo‘valarning 

mikrostrukturasi, karbidlar taqsimoti va 

dislokatsiya zichligini aniqlash uchun metallografik 

bo‘limlar tayyorlandi va mikroskop yordamida 

o‘rganildi. 

•  Qattiqlikni o‘lchash: Sirt va yadroning 

qattiqligi Rockwell (HRC) usuli bilan aniqlanib, 

po‘lat jo‘valarning xizmat xossalari baholandi. 

•  Issiq prokatlash sharoitida sanoat 

kuzatuvlari: Stan-300 va unga o‘xshash issiq 

prokatlash stani sharoitida jo‘valarning yeyilish 

tezligi, deformatsiya va termik barqarorligi 

monitoring qilindi. 

•  Termik ishlov rejimlarini eksperimental 

o‘rganish: Oraliq bo‘shatib toblash va temperlash 

jarayonlari turli harorat va vaqt parametrlarida 

sinovdan o‘tkazildi. 

•  Statistik va grafik tahlil: Eksperimental 

natijalar asosida qattiqlik, yeyilish va termik 

barqarorlik o‘rtasidagi bog‘liqlik aniqlanib, 

grafiklar yordamida tahlil qilindi. 

Tadqiqot obyekti sifatida 17X2, 9Х, 9Х2, 

9ХФ, 9Х2МФ, Х12МФ, 75ХН, 65ХНМ va boshqa 

markali po‘latlardan seriyali ishlab chiqariladigan 

issiq prokatlash jo‘valari olingan. Ushbu jo‘valar 

issiq prokatlash jarayonida keng qo‘llaniladi va 

ularning mikrostrukturasi hamda ekspluatatsion 

xossalari tadqiqotning asosiy obyekti sifatida 

tanlangan [2]. 

Tahlil va natijalar. O‘rganilgan prokatlash 

jo‘valarini xossalarining tahlili shuni ko‘rsatdiki, 

barcha prokatlash jo‘valarini asosan 17Х2, 9ХФ, 

9Х2МФ, Х12МФ, markali legerlangan po‘latidan 

tayyorlanib, ayrim hollarda talab qilingan 

markadagi po‘latlar yetishmaganida 75ХН, 

65ХНМ markali po‘latdan ham foydalanilgan.  

Prokatlash jo‘valari metallni turli shakllarda 

(plastinka, lenta, rulon) olishda ishlatiladigan asosiy 

ishchi organlardir. Ularning ishlash sifati va uzoq 

umr ko‘rishi, to‘g‘ridan-to‘g‘ri ishlab chiqarish 

jarayonining samaradorligi, sifatli va barqaror 

prokat hosil qilish imkoniyatiga bog‘liq. Shuning 

uchun, jo‘valarning ekspluatatsion xossalari 

metallurgiya va prokat sanoati uchun eng muhim 

parametrlar sifatida qaraladi [3]. 

Mexanik va fizik xossalar: Jo‘valarning 

ishlash muddati ularning mexanik xossalariga 

bog‘liq bo‘ladi. Asosan quyidagi parametrlar 

hisobga olinadi: 

Qattiqlik va mustahkamlik: Jo‘valar yuqori 

statik va dinamik yuklarga duch keladi. Prokat 

jarayonida, ayniqsa issiq prokatlashda, rulonlar 

yuzasiga har bir aylanishda qattiq bosim tushadi. 

Shu sababli, po‘lat jo‘valar yuqori qattiqlik (HV 

600–800) va elastik modulga ega bo‘lishi zarur [4]. 

Yoriqlanish va charchashga chidamlilik: 

Jo‘valar yuzasida takroriy yuklanishlar natijasida 

mikrochiziqlar paydo bo‘lishi mumkin. Bu jarayon 

metalning charchash mexanikasi bilan aniqlanadi va 

ularning ekspluatatsion muddatini belgilaydi. 

 
1-rasm. Prokatlash jo‘valarida ekspluatatsion 

yuklanishlar va yeyilish mexanizmlari 
 

Issiqqa chidamlilik: Issiq prokatlashda jo‘valar 

yuzasi harorat 500–700 °C ga yetadi. Shu sababli, 

ishlatiladigan po‘lat markasi (odatda 17X2, 

10ХСНД) issiqqa chidamli bo‘lishi, 

termoyog‘ochlanish va deformatsiyaga chidamli 

bo‘lishi talab etiladi. 

Kimyoviy xossalar va qoplamalar: 
Jo‘valarning kimyoviy tarkibi ularning korroziyaga 

chidamliligini belgilaydi. Prokatlash jarayonida 

yuqori harorat va oksidlanish sharoitida, 

shuningdek ishqalanish paytida oksid qatlamlari va 

aşınmalar yuzaga keladi. Shu sababli: 

Yuzaki qatlamlar ko‘pincha karbidi va nitrit 

qoplamalar bilan mustahkamlanadi. 

Po‘lat tarkibida uglerod va xrom miqdori 

yuqori bo‘lsa, issiq va sovuq ishqalanishga 

chidamlilik oshadi [5]. 

Ishlash muddatini belgilovchi omillar: 
Ekspluatatsion xossalar faqat materialga bog‘liq 

emas, balki ishlash sharoitlari bilan ham 

belgilanadi. Muhim omillar quyidagilar: 

Yuk va tezlik rejimi: Jo‘valarga tushadigan 

bosim va aylanish tezligi charchash jarayonini 

tezlashtiradi. 

Sirt yuzasining tekisligi va qattiqligi: Yuzada 

mikropaydo bo‘lgan yoriqlar yoki notekis 

qoplamalar prokat sifatini pasaytiradi va 

ekspluatatsion muddatni qisqartiradi. 

 
2-rasm. Ishchi jo‘valar sirt qatlamida termik 

sikllanish natijasida yuzaga keladigan 

zo‘riqishlar taqsimoti 

Issiq ishlov berish jarayonlari: Jo‘valar ishlab 

chiqarishdan oldin va ishlash davomida termik 

ishlov (qattiqlashtirish, temperlash) orqali ishlash 

xossasi yaxshilanadi. 

Xulosa va takliflar. Amaliy tajribalar va 

laborator tekshiruvlar shuni ko‘rsatadiki: 

17X2 va 10ХСНД markali po‘latdan 

tayyorlangan jo‘valar issiq prokatlashda barqaror 

ishlaydi va ularning ish muddati 150-200 ming 

tonna prokatga yetadi. 

Sirt qoplamasi karbid qatlam bilan 

mustahkamlangan jo‘valar, sinishga qarshi 

chidamlilikni 30-40 % ga oshiradi. 

 
3-rasm. Jo‘valar xizmat muddati va termik puxtalash 

texnologiyasi o‘rtasidagi bog‘liqlik 

 

Jo‘valarning qattiqligi va charchashga 

chidamliligi, ishlov berish jarayonining 

barqarorligini ta’minlaydi, shu bilan birga 

prokatning geometriya aniqligini saqlaydi. 

Xulosa. Prokatlash jo‘valarining 

ekspluatatsion xossalari - ularning ishlash 

samaradorligi va prokat sifatini ta’minlovchi asosiy 

ko‘rsatkichdir. Mexanik va kimyoviy xossalar, 

yuzaki qoplamalar, issiqqa chidamlilik va ishlash 

sharoitlari kompleks tarzda o‘rganilib, jo‘valarning 

ishlash muddati optimallashtiriladi. Shu bilan birga, 

jo‘valar tanlash va ishlov berish rejimlarini to‘g‘ri 

belgilash metall prokat sanoatining samarali 

ishlashini kafolatlaydi. 

